
Akhyashashtih

ஆக்²யாஷஷ்டி:

ஶிவம் பரமகல்யாணம் அவ்யாஜகருணாநிதி⁴ம் ।
ததா³க்²யாம் ஸௌக்²யஜநநீம் வந்தே³ வக்த்ரார்திஹாரிணீம் ॥ 1॥
ஶிவாக்²யே நோ ஜாநே ஶிவமிதரதே³வாநபி ஜந-
ந்யயே க்வாமீ க்வாஸாவஹமஹஹ தி³ஷ்ட்யா து ப⁴வதீம் ।

ஸமீக்ஷே மத்ஸர்வஶ்ரமமுஷமிஹாமூகஸுலபா⁴ம்
ஸ்வலப்³த்⁴ரு’ஸ்வாதீ⁴நாகி²லபு⁴வநஸாம்ராஜ்யவிப⁴வாம் ॥ 2॥

ஸ்வகீயை:ஸ்ரோதோபி⁴ர்ஜக³த³கி²லமாக்ராமதி கலௌ
நிமக்³நாஸ்தே வர்ணாஶ்ரமநியமத⁴ர்மா:ஸ்பு²டமித³ம் ।

ப்ரலீநா த்⁴யாநாதி³ர்ப⁴ஜநஸ்ரு’திரேகா புநரயே
பரித்ராதும் விஶ்வம் புரபி⁴த³பி⁴தே⁴ த்வம் விஜயஸே ॥ 3॥

ஶிவாக்²யே வாச்யோऽர்த²ஸ்தவ ஹி புரபி⁴த்³வாऽஸ்து முரபி⁴த்
ஸ லோகாநாமீஷ்டாம்-அவது ச ஸுகே²ந ஶ்ரிதஜநம் ।

அலம் நாஹம் தஸ்யாநுஸ்ரு’திஷு ஸ மா பூ⁴த³பி ச மே
ஶ்ரிதோऽஹம் த்வாம் யத்த்வத்³ப⁴வதி மம கல்யாணி தத³லம் ॥ 4॥

ஸ்வயம்பூ⁴தை³த்யாரித்ரிபுரமத²நாநீரிதக்ரு’த:
த்ரிலோகீஸாம்ராஜ்யம் தத³பி நயநாதே³ஶவஶக³ம் ।

விதா⁴தும் த்வத்³பா⁴ஜஸ்த்வமலமலகு⁴ஸ்தே ஹி மஹிமா
மஹேஶாக்²யே வாசாமதிஸரணிமாசாமதிதராம் ॥ 5॥

கராளாத்³யத் க்ஷ்வேளாஜ்ஜக³த³விதவாநிந்து³மகுட:

க்ரு’தாந்தாத்³து³ர்தா³ந்தாத்³யத³பி முநிசூடா³மணிஸுதம் ।
அநல்பை: கிம் ஜல்பை: ததி³த³மித³மவநீயஸ்ய ரஸநா-
க்ரு’தத்வத்ஸேவாயாஶ்சரிதமபி⁴தே⁴ மந்மத²ரிபோ:॥ 6॥

ஶதம் ஸந்த்வாம்நாயாஶ்ஶதமபி புராணாக³மக³ணா:

விஹாய த்வாமேதே விதரிதுமலம் கிம் ஶிவதி⁴யம் ।

ஆக்²யாஷஷ்டி:

அஶேஷக்³லாநிம் யா ஹரதி ப⁴வதீ து ஶ்ரமம்ரு’தே
ஶிவாக்²யே மாதஸ்தாமிதரநிரபேக்ஷா விதரதி ॥ 7॥

த்ரிநேத்ரஸ்ய க்³லாநிஸ்த்ரிபுரத³நுஜாதீ³ந் முரரிபோ:
த³ஶக்³ரீவப்ரஷ்டா²நபி த³லயிதும் ஹந்த கியதீ ।

நியந்த்ரீ யா தேஷாம் நிகி²லஜக³தோऽப்யாஶு த³ளய-
ஸ்யவித்³யாம் நிர்யத்நம் நிடிலநயநாக்²யே ஜநநி தாம் ॥ 8॥

ப⁴வத்யா: பந்தா²நஶ்ஶதமக²முக²ஶ்ரீபி⁴ரபி⁴த:
ஸுதா⁴ஸாரைஸ்ஸிக்தா:குஸுமஸமவாயைஶ்ச நிசிதா: ।

க்ரியந்தே நிர்யாஹி ஸ்மரபி⁴த³பி⁴தே⁴ தீ³யத இத:
கராலம்போ³ ஜாக்³ரத்³விநயப⁴ரயா முக்திரமயா ॥ 9॥

ஶிவாக்²யே ஜிஹ்வாயாம் வஹதி ப⁴வதீம் யஸ்தமகி²லம்
ஶரத்³ராகாசந்த்³ரத்³யுதிமஸிதகண்ட²ம் த்ரிநயநம் ।

விதூ⁴ந்மீலந்மௌளிம் விரசயஸி கேயம் வ்யஸநிதா
விஹந்தும் தே ஜீவேஷ்வஹஹ ஶிவபா⁴வாஸுலப⁴தாம் ॥ 10॥

ஸமாசக்ஷாணஸ்ய ஸ்மரபி⁴த³பி⁴தே⁴ தே³வி ப⁴வதீம்
அஹோ யஸ்யாம் யஸ்யாம் ஹரிதி நயநாந்தோऽவதரதி ।

ஹராஸ்தஸ்யாம் தஸ்யாமளிகநயநாஶ்சந்த்³ரமகுடா:
ஶரஜ்யோத்ஸ்நாகௌ³ராஸ்ஸஹ கி³ரிஜயோத்³யந்தி ஶதஶ:॥ 11॥

ஶிவ: காமம் க்ரோதா⁴குலமதிரஜைஷீத் த்வத³நுகை:³
ஜித: காம: க்ரோதோ⁴ऽப்யத²முநிகுமாரம் யமப⁴யாத் ।

ஶிவோऽரக்ஷீதே³கம் ஸயதநமிமே தத்³ப⁴யஹ்ரு’தோ-
ऽகி²லஸ்யேக்ஷாமாத்ராஜ்ஜிதமிஹ ஶிவாக்²யே த்வத³நுகை:³॥ 2॥

சரந்தீம் த்வச்சா²யாம் ஶஶிவது³பவாராஶி வஸதீ-
த்யதோ³முக்²யாஸூக்திஷ்வபி ரஸநயா ஸங்கலயத: ।

பராக³ம் ப்³ரஹ்மாத்³யா: பத³கலிதமஞ்சந்தி ஶிரஸா
ஶிவாக்²யே த்வந்நிஷ்டை²ர்ஜிதமிதி கிமம்பா³த்³பு⁴தமித³ம் ॥ 13॥

ப⁴வத்யாம் ஸ்ப்ரு’ஷ்டாயாம் ப³த புரஹராக்²யே ரஸநயா
கராளேந க்³ரீவா ப⁴வதி க³ரளேநாஸ்ய கலிதா ।

ஹுதாஶேநாஶ்லிஷ்டோ ப⁴வதி ச கரோऽங்கா³நி பு⁴ஜகை:³
ப⁴வந்தி க்ராந்தாநி ஶ்ரிதகுஶலதா³ த்வம் து விதி³தா ॥ 14॥

ஆக்²யாஷஷ்டி:

த³ஶாயாமந்த்யாயாம் த³ளிதப³லதீ³நேந்த்³ரியததௌ
மஹேஶாக்²யே ஜிஹ்வாம் ஶ்ரவணமபி வா ஸம்ஶ்ரிதவதீ ।

ப⁴வத்யேகைவாஸ்ய ப்ரதிப⁴வதி ப⁴த்³ராய மஹதே
ததா³ கேநாந்யேநோந்மிஷது கணிகா வாப்யுபக்ரு’தே:॥ 15॥

மநாக³ப்யஸ்ப்ரு’ஷ்டா க³ஹநத³ஹநேநேஹ விஷயா-
பி⁴தா⁴நேநாநேந க்ஷிதித⁴ரஸுதாநேதுரபி⁴தே⁴ ।

ரமந்தே காமம் தே கதிசித³தி⁴கல்லோலிதஸுதா⁴-
ஜ²ராயாம் தா⁴ராயாம் ஶிஶிரஶிஶிராயாம் ஸுக்ரு’திந:॥ 16॥

வதூ⁴டீபுத்ராதீ³ந் வஸுவிஸரமாநம்ரந்ரு’பதி-
ச்ச²டாசூடா³ரத்நச்ச²விகவசிதாஶாம் ஶ்ரியமபி ।

ஜஹத்யேகே த⁴ந்யா ஜக³தி மத³நத்³ரோக்³து⁴ரபி⁴தே⁴
விஹாரே ஸோத்கண்டா² விஹதிரஹிதே த்வல்லஹரிஷு ॥ 17॥

அஜஸ்ரம் தந்வாநா: ஶ்வஸிதுமபி மாமக்ஷமமிமம்
கதா³ வா க்ராமந்து ப்ரதிஹதகராளோபஹதய: ।

புராராதேராக்²யே புரபி⁴த³நுபூ⁴த்யூர்மிளஸுக²-
ப்ரதீபேப⁴த்⁴வம்ஸப்ரப³லஹரயஸ்த்வல்லஹரய:॥ 18॥

ஶிவாக்²யே த்வத்ஸ்ரோதஸ்ததிஷு விஹ்ரு’திம் பா³தி⁴ஷத மா
மமாஶக்த்யாலஸ்யாரதிக³த³நிஹத்த்யாத்³யபி⁴ப⁴வா: ।

ப்ரகாமம் பா³த⁴ந்தாமிதரமகி²லம் தேऽபி⁴த இமே
ப்ரணாமாஸ்தே ஸந்து ப்ரவிரசய மத்காங்க்ஷிதமித³ம் ॥ 19॥

கிமந்யந்மந்யந்தே ஜக³தி ந த்ரு’ணாயாபி கதிசித்
பத³ம் மாதஶ்ஶாதக்ரதவமபி வைரிஞ்சமபி வா ।

ப்ரதா⁴வந்தி த்யக்த்வா த³ஹநமிவ தத் ப்ரத்யுத மநோ-
ப⁴வாராதேராக்²யே த்வத³ம்ரு’தரஸாஸ்வாத³ரஸிகா:॥ 20॥

தி³வம் க்ஷோணீம் க்ஷோணீம் தி³வமபி நிரிந்த்³ரம் ஜக³தி³த³ம்
ததா²ऽந்யேந்த்³ரம் வீதத்³ருஹிணமபி வாந்யத்³ருஹிணகம் ।

ப்ரக³ல்ப⁴ந்தே கர்தும் ப்ரஸவவிஶிக²த்³ரோக்³து⁴ரபி⁴தே⁴
ப்ரபந்நாஸ்த்வாம் ஶாந்த்யாऽபி து ஸஹஜயோதா³ஸத இமே ॥ 21॥

க⁴நா: கேऽபீஶாக்²யே த்வத³ம்ரு’தரஸாஸாரவிஸரை:

ஆக்²யாஷஷ்டி:

ஜக³த்கல்யுத்³தா³மஜ்வலத³நலஶாந்த்யா ஶிஶிரதாம் ।
நயந்தஸ்தந்வந்தஸ்ஸமுசிதப²லஸ்யாப்யுபசிதிம்

க்ஷமாபூ⁴ஷா பா⁴ந்தி க்ஷபிதஹரிது³த்³வேலதிமிரா:॥ 22॥
ஶிவாக்²யே த்வத்³வர்ணத்³விதயபரமாத்³வைதரஸிகா:
ப்ரியப்ராப்தௌ ஶர்மாப்ரியஸமுபலம்பே⁴ ஶுசமபி ।

ப⁴யம் வா கஸ்மாச்சித் ப⁴யஜநகதாம் கஸ்ய ச ததா²
ந விந்த³ந்தே ப்³ரஹ்மாத்³யஸுலப⁴பராநந்த³ப⁴ரிதா:॥ 23॥

ஜநோ த⁴த்தே யோ மாம் ஜக³தி ரஸநாயாம் ஶ்ரவஸி வா
தி³கீ³ஶா தா⁴தா வா தி³ஶமபி ததீ³யாம் பருஷயா ।

த்³ரு’ஶா ஜாது த்³ரஷ்டும் கிமலமிதி காமத்⁴ருக³பி⁴தே⁴
த்வதீ³யப்ரஸ்தா²நத்⁴வநிப⁴ரமிஷாத்³ க³ர்ஜஸி முஹு:॥ 24॥

நிப³ந்தா⁴ரஸ்தேऽமீ மம நியதமாத்மீயரஸநா-
பு⁴வீதி த்வம் த்ராஸாதி³வ குஸுமசாபத்⁴ருக³பி⁴தே⁴ ।

த்ரு’ணம் மேரும் மேரும் த்ரு’ணமிதி விலாஸவ்யவஹ்ரு’தீ-
ரபி த்³ராகே³தேஷாமயி ஸப²லயந்தீ விஹரஸே ॥ 25॥

பரித்யஜ்யாஶேஷம் ஜநநி ப⁴வதீமேவ ப⁴ஜதாம்
த்வமேவேஶாநாக்²யே யத³பி⁴லஷிதம் தை³வதவரம் ।

த்³ரு’ஶம் தத்தந்மூர்த்யா ஶ்ருதிமபி தது³க்த்யா ஸப²லதாம்
நயந்தீ த⁴த்ஸே நந்வவதி⁴விது⁴ராம் நிர்வ்ரு’திது⁴ராம் ॥ 26॥

ஶ்ருதா யே ஸ்வர்தே⁴நுத்ரித³ஶதருமுக்²யாஸ்த்வத³நுகா³-
நுகா³நாம் ப்⁴ரூவல்லீவலநவஶகா³ஸ்தே ஜக³தி தாந் ।

தவௌதா³ர்யே மாதர்த⁴ரணித⁴ரஜாநேதுரபி⁴தே⁴
கத²ங்காரம் துல்யாந் கத²யது ஸலஜ்ஜோ யதி³ ஜந:॥ 27॥

விதா⁴தும் ஸந்த்ராதும் விலயமபி நேதும் ஜக³த³லம்-
ப⁴வந்தோऽபீஶாக்²யே ப்ரஶமஸமுபேதாஸ்த்வத³நுகா:³ ।

உபேக்ஷ்யா லோகஸ்யாவமதஸகலாஸ்ஸந்தி ஜக³தி
த்வயைவைகே துஷ்டாஸ்தவ க²லு த ஏதே ரஸவித:³॥ 28॥

ஶிவாக்²யே த்வத்³வர்ணத்³விதயமயி த⁴த்தே ஶ்ரிதவதாம்
முகே² த⁴ர்மப்³ரஹ்மப்ரமிதிகரஸர்வாக்ஷரக³ணம் ।

பதே³ த⁴த்தே வேத: ⁴ப்ரப்⁴ரு’திவிப⁴வாந்நாத்ர து ரதி:

4 sanskritdocuments.org



ஆக்²யாஷஷ்டி:

விநைஷாம் த்வத்³வர்ணத்³விதயமிஹ கோऽயம் மது⁴ரிமா ॥ 29॥
மஹேஶாக்²யே ஜிஹ்வாஞ்சலகலநமாத்ராத்தநுப்⁴ரு’தாம்

ஸமஸ்தாக⁴ச்சே²த்ரீம் ஸகலஸுக²தா³த்ரீம் ச ப⁴வதீம் ।
அவஷ்டப்⁴யைவாஹுர்ப⁴க³வதி மஹாகாருணிகதாம்

ஶிவஸ்ய த்வாம் ஹித்வா கத²ய கதமோ நிர்வஹது தாம் ॥ 30॥
ஶிவாக்²யே ஸ்வாக்²யாஸு த்ரிபுரமத²ந:கைடப⁴ரிபு:
ததீ³யாந்யா மூர்தீ ரகு⁴பதிரபி த்வாம் ஸமத³து: ⁴ ।

அமீஷ்வாத்³யஸ்யைவ ப்ரப⁴வதி ப⁴வத்யா வ்யவஹ்ரு’தி:
ததீ³யஸ்தாத்³ரு’க்ஷஸ்ஸுக்ரு’தபரிபாகோ விஜயதே ॥ 31॥

அஶேஷப்³ரஹ்மாண்டா³விரதசரிதாஶேஷது³ரிதா-
ந்யலம் தே ஸந்த்ரு’ப்திம் ந ஹி க⁴டயிதும் தாம் க⁴டயிதும் ।

மதீ³யைரேநோபி⁴ர்மத³நமத²நாக்²யே ப³த யதே
மமாக³ஸ்ஸோட⁴வ்யம் ததி³த³மயி துப்⁴யம் நம இத³ம் ॥ 32॥

அயே ஜிஹ்வாபீடே² ஜநநி ஸமவஸ்தா²ப்ய ப⁴வதீம்
மமாகௌ⁴க⁴ம் துப்⁴யம் மயி ஸமுபஹர்தும் வ்யவஸிதே ।

தவ ஸ்ம்ரு’த்யைவாஸௌ ப³த கப³ளித: கிந்நு கரவை
க்ஷமஸ்வேமம் மந்தும் ப⁴க³வதி புராம் பே⁴த்துரபி⁴தே⁴ ॥ 33॥

நிவேஶோ ஜிஹ்வாயாம் நிரவதி⁴கபுண்யோச்சயஜுஷாம்
நிஸர்க³ப்ராப்தஸ்தே நிடிலநயநாக்²யே ப⁴வது தத் ।

நிவேஶம் ஜிஹ்வாயாம் மம யதி³ ந த⁴த்ஸே ஜநநி தே
நிதாந்தம் பாபிஷ்டோ²ऽவித இதி ந ஸித்³த்⁴யேந்நநு யஶ:॥ 34॥

ஶிவாக்²யே மாதஸ்த்வம் நநு ஶஶிவதி³த்யாதி³ப²ணிதி-
ச்ச²லாத³ப்யாவிஶ்ய ஶ்ரமப⁴ரமகஸ்மாத்தநுப்⁴ரு’தாம் ।

ஹரஸ்யேவம் கர்தும் ஹரிரத²ஹரோ வா ஸ கிமலம்
ததீ³யம் மாஹாத்ம்யாந்தரமபலபாமஸ்து ந வயம் ॥ 35॥

பித்ரு’ப்⁴யாம் த்யக்தோऽஸாவஹமதிது³ராத்மேதி கி³ரிஜா-
கி³ரீஶாப்⁴யாம் த்யக்தோ நநு ஜநநி லோகேந ச ததா² ।

மமாஸ்த்யந்யா காசிஜ்ஜக³தி ந க³திர்யாமி ஶரணம்
ஶிவாக்²யே த்வாமேகாமயி ஜஹிஹி வா மாம் பி³ப்⁴ரு’ஹி வா ॥ 36॥

பரித்யாஜ்யம் ஸர்வேऽப்யபி⁴த³த⁴தி பாபிஷ்ட²மயி தே
ஶிவாக்²யே ஸங்க்³ராஹ்யஸ்ஸ ஜயதி தவைதத் ஸமுசிதம் ।

ப்ரபந்நா த்வம் கிந்நோத³யிநி க³ரலே சாம்ரு’தரஸே
பயோதே⁴ஸ்தத்ராத்³யக்³ரஹணரஸிகம் தம் ப்ரபு⁴மணிம் ॥ 37॥

மமாஜஸ்ரம் தோ³ஷாந் ஸமுபக⁴டயந்தோऽந்தரரயோ
ஜயந்தீஶ: பஶ்யந் ஹ்ரு’தி³ வஸதி மத்³தௌ³ஸ்த்²யமகி²லம் ।

அதை²வம் ஸத்யாகோ³ऽகி²லமபலபந்த்யம்ப³ பி³ப்⁴ரு’ஷே
கத²ம் மாமீஶாக்²யே கத²ய தவ க:ஸ்தௌது விப⁴வம் ॥ 38॥

ஸ்பு²டாயாம் த்³வாரீஶேதரமிதரயா ஸாது⁴ நயதே
யதா² ப்ராப்ய ஸ்தா²நம் ஸுஹ்ரு’தி³ஹ மநோஜத்⁴ருக³பி⁴தே⁴ ।

ஸ்வகர்மாதா³வீஶேதரமிமமகே²த³ம் ஶிவபத³ம்
ததா² கல்யாணி த்வம் நநு கலயஸி த்வத்கலநயா ॥ 39॥

ஸ்வகர்மாதா³வீஶம் ஜநமபி ப⁴வத்யேவ பி³ப்⁴ரு’தே
விநா த்வாம் தஸ்யாபி ஸ்வவிரசிதஸாத்³கு³ண்யவிரஹாத் ।

பு³பூ⁴ஷோஸ்ஸர்வஸ்ய த்வமஸி தது³பாஸ்யா கிமபரம்
த்வயாऽऽஸ்தே லப்³தா⁴த்மா ப⁴க³வதி ஶிவாக்²யே ஸ ச ஶிவ:॥ 40॥

ந கர்மாத்⁴வந்யோऽஹம் ப⁴க³வதி ந வா ப⁴க்திபதி²கோ-
ऽஸ்ம்யுபாதே³ய: கோऽபி ஸ்பு²ரதி கு³ணலேஶோऽபி ந மயி ।

அஸங்க்²யாதா தோ³ஷா: கிமத இஹ தௌ³ராத்ம்யமிதரத்
தத³ம்ப³ த்வத்தோऽந்யா ந ஜக³தி ஶிவாக்²யே மம க³தி:॥ 41॥

ஸுதஸ்யாக்²யாம் நாராயணகி³ரமுபாத³த்த யத³ஜா-
மிளஸ்தம் தத்³பீ⁴தாஸ்தபநஸுததூ³தா: ப்ரவிஜஹு: ।

த்வமீஶாக்²யே பீ⁴திம் நயஸி விமதாம்ஸ்தே முத³மதா²-
நுகா³ந்காருண்யார்த்³ராஸ்த்வஹஹ நிகி²லே தே த்வத³நுகா:³॥ 42॥

ஸுரபி⁴ஶரபி⁴தா³க்²யே ஸுந்த³ரே த்வஜ்ஜ²ரேऽஸ்மிந்
நிருபஹதி விஹர்தும் நித்யமுத்³க்³ரீவிதாஶம் ।

அபநயஸி கிமேவம் ஹந்த மாமந்தராயை:
மநஸி ந குரு மாதர்மாமகாந் தே³வி மந்தூந் ॥ 43॥

கிமகுருத முதே³ மே கர்ம வர்ணாஶ்ரமார்ஹம்
கிமப⁴ஜத மத³ங்க்⁴ரீ கிம் வ்யதா⁴தே³ஷ கோ வா ।

இதி நிஜஸமிதௌ மாமீக்ஷமாணே கி³ரீஶே
மத³நுக³இதி மாதர்க³ர்ஜ தீ⁴ரம் ஶிவாக்²யே ॥ 44॥

ஜக³தி வஶிகி³ரா த்வத்³வ்யத்யயேநோல்லஸந்த்யா
ஜநநி பரிக்³ரு’ஹீதாம்ஸ்த்வம் ஸ்வகர்மாதி³நிஷ்டா²ந் ।

ந கிமவஸி ஶிவாக்²யே ஹா தயாऽநாத்³ரு’தம் மாம்
அவிதுமிஹ விளம்ப:³ கஸ்த்வதே³காவலம்ப³ம் ॥ 45॥

அம்ப³ த்வதீ³யமஹிமாம்பு³தி⁴ஶீகராணு-

வேதீ³ஸுதீ⁴ஸ்த்வயி நிரந்தரவ்ரு’த்த்யலாபே⁴ ।
ஈஶாபி⁴தே⁴ பு⁴வி ஸமேது ந கிம் பிபாஸோ:
அப்⁴யர்ணகே³ऽம்ப⁴ஸி நிருத்³த⁴க³தேரவஸ்தா²ம் ॥ 46॥

இதோ ரோகா:³ காமாத³ய இத இத:ஸ்த்ரீஸுதமுகா:²
க்ரு’தாந்தாஸ்ஸர்வத்ரேத்யயமநவதி:⁴ க்லேஶஜலதி: ⁴ ।

தமேதம் சாஹ்நாய த்வத³நுக³த³யோல்லாஸக⁴டபூ: ⁴
நிபீயேஶாக்²யே மாமபி⁴ரமயது த்வத்பரிஸரே ॥ 47॥

அம்ப³ ப்ரஸீத³குரு மாமநக⁴ம் ப³லாத்த்வம்
அங்கே ச தே குரு நிஷண்ணமமும் ஶிவாக்²யே ।

ஜம்பா³லஸக்தமமலம் குருதே ந மாதா
கிம் பா³லகம் ந குருதேऽங்கஜுஷஞ்ச ஹ்ரு’ஷ்டா ॥ 48॥

ஆவிர்ப⁴வஸ்யயி ந்ரு’ணாம் த்வமயத்நதோऽக்³ரே
க்³லாநிம் து⁴நோஷி க⁴டயஸ்யபி மங்க³ளாநி ।

ஈஶாபி⁴தே⁴ தவ யஶோ ந கிமுஜ்ஜிஹீதாம்
ஈர்ஷ்யாகுலத்வமமரா ந கிமஶ்நுவீரந் ॥ 49॥

மத³நஹந்த்ரபி⁴தே⁴ தவ நிர்ஜ²ரா:
மது⁴ஸுதா⁴லஹரீரதிஶேரதே ।

க்ரு’ததி⁴யோ விஹரந்தி ச தேஷ்வமீ-
ஷ்வரஸிகோऽத்ர ஹதோऽஸ்ம்யஹமேகக:॥ 50॥

ஶிவாக்²யே மா பை⁴ஷீ: பத³மமரநேதுர்நநு ப⁴வேத்
அமுஷ்மை தா³தவ்யம் ஸரஸிஜபு⁴வோ வா பத³மிதி ।

ஸமீஹே நாஹம் தத் கிமபி ஸஹஸாऽப்⁴யேஹி ரஸநாம்
மமேமாம் மா ஹாஸீஸ்ஸமபி⁴லஷிதம் மே புநரித³ம் ॥ 51॥

ப்ரதா³ய த்ரைலோக்யஶ்ரியமத² விமுக்திஶ்ரியமபி
த்வமந்தர்லஜ்ஜார்தா ப⁴வஸி கிமமுஷ்மை க்ரு’தமிதி ।

வ்யதை²ஷா தி³ஷ்ட்யா த்வத்³ரஸிகதிலகைஸ்தே பரிஹ்ரு’தா
விநா த்வாமீஶாக்²யே ந கிமபி யதே³ஷாம் ரதிபத³ம் ॥ 52॥

ஜந்மாஸ்ய வார்யமிதி தே ஜநநி ப்ரஸாதோ³
ஜாயேத சேந்மயி தத³ஸ்து ஶிவாபி⁴தே⁴ ந: ।

த்வந்நிஷ்ட²தாப⁴ரநிரந்தரதாதிரம்யம்
யஜ்ஜந்ம தந்மம ந ஜீர்யது தே நமோऽஸ்து ॥ 53॥

விஶ்வாதி⁴நேதுரகி²லார்த²வித:³ஸ்மராரே:
அஜ்ஞாததாம் மத³க⁴ராஶிமமும் நயந்தீ ।

மாம் த்ராயஸே மத³நஹந்த்ரபி⁴தே⁴ऽம்ப³ கஸ்தே
சாதுர்யஸாஹஸப⁴ரௌ சதுரோऽபி⁴தா⁴தும் ॥ 54॥

ப்ரஸீத³ கி³ரிஶாபி⁴தே⁴ ப்ரதி³ஶ மந்மதாவம்ப³யா
ஸஹ ஸ்பு²ரணமூர்ஜிதம் ஸததமிந்து³மௌளேர்விபோ:⁴ ।

ததா²ऽநிஶமிஹாஸிகாம் தவ மதீ³யஜிஹ்வாஞ்சலே
த³த³ஸ்வ மம காங்க்ஷிதம் த்³வயமித³ம் த்வதே³காஸ்பத³ம் ॥ 55॥

ந ஸம்ஸ்பு²ரது காங்க்ஷத:ஸ்பு²ரணமீஶ்வராக்²யே கத²ம்
ஹ்ரு’தி³ த்வத³நுக³ஸ்ய தத்³ப்⁴ரு’குடிகிங்கரஶ்ஶங்கர: ।

சரந்து விஷயா ஹரஸ்பு²ரணரோதி⁴நோ ஹ்ரு’த்³யமீ
கத²ம் கத²ய க³ர்ஜநைர்ஜநநி தர்ஜயந்த்யாம் த்வயி ॥ 56॥

மமாயமவபு³த்³த்⁴யதாம் மது⁴ரிமாணமூர்ஜஸ்வலம்
கதா³பி விஜஹாது மாம் ந ரஸநைததீ³யேதி மே ।

த³யஸ்வ கி³ரிஶாபி⁴தே⁴ நநு த³தீ³த ஸா மேऽத²வா
ததே³தத³பி⁴காங்க்ஷிதம் த்வத³நுகே³ஷு ஜாத்வாநதி:॥ 57॥

மநாக³பி மந:ஸ்ப்ரு’ஶேந்மம யதே³த³மர்தா²ந்தரம்
ததா³ த்³ருதமபைஷ்யஹோ த்வமபஹாய ஜிஹ்வாம் மம ।

ததா²ம்ப³ கி³ரிஶாபி⁴தே⁴ தவ ந விப்ரலம்ப: ⁴ க்ஷமோ
ப⁴ணேத் க இஹ கிம் ப்ரஸூர்ப⁴வதி விப்ரலப்³த்⁴ரீ யதி³॥ 58॥

யதா³ த்வமபயாஸி மாம் ஜநநி வஞ்சயித்வா ஸ்வயம்

ததா³ நியதமாஹரோபஹரமுக்²யஸஞ்ஜல்பநை: ।
யதா² கலிதவஞ்சந: புரஹராபி⁴தே⁴ த்வாமஹம்

நயாநி ரஸநாம் ததா²ऽஞ்சது விதே:⁴ ப்ரஸாதோ³ மயி ॥ 59॥
ஶரணிதவந்த: க²லு யே ஶஶிகந்த³ளஶேக²ராபி⁴தே⁴ ப⁴வதீம் ।
தச்சரணாம்பு³ஜவிஹரணஸம்ஸ்மரணம் ஸுரக⁴டாகிரீடதடே ॥ 60॥
ஶரணம் ஜக³தோ ஹ்யேதே ஶரணிதவந்தஶ்ஶிவாபி⁴தே⁴யே த்வாம் ।
அபி⁴லஷிதம் யத³மீஷாமஸுலப⁴மிதி தந்ந கிம் வியந்நளிநம் ॥ 61॥
மஹேஶே தத்ஸங்கி³ஷ்வபி க்ரு’திஷு பாஷாணஹ்ரு’த³யே

வராகே மய்யஸ்மிந் ப்ரவித³த⁴தி ஸந்த: ப்ரணயிதாம் ।
கத²ங்காரம் மாதர்த³ளய ததி³ஹேமாம் மம ஹ்ரு’தோ³
த்³ரு’ஷத்தாமத்ராம்ப³ஸ்மரபி⁴த³பி⁴தே⁴ த்வம் க²லு க³தி:॥ 62॥

இதி ஶ்ரீஶ்ரீத⁴ரவேங்கடஶார்யவிரசிதா ஆக்²யாஷஷ்டி:ஸமாப்தா ।

